
Штом наполнат 12 месеци, сите деца треба да примат прва доза 
од вакцината против  мали сипаници, заразни заушки и рубеола 
(МРП вакцина).
Без оваа вакцина вашето дете е во ризик и може да се разболи 
од овие сериозни болести.
Знаеме дека имате прашања за вакцината, 
затоа ви даваме одговори на најчесто 
поставуваните прашања .

НАЈЧЕСТО ПОСТАВУВАНИ 
ПРАШАЊА - ВАКЦИНА МРП

СИТЕ ГО САКАМЕ 
НАЈДОБРОТО ЗА ВАШЕТО ДЕТЕ



1. КОИ СЕ НЕСАКАНИТЕ ЕФЕКТИ ОД ВАКЦИНАЦИЈАТА?

2. ШТО ИМА ВО ВАКЦИНАТА? САКАМ ДА ГИ ЗНАМ СОСТОЈКИТЕ.

3. МОЖЕ ЛИ ДА ЈА ОДЛОЖИМЕ ВАКЦИНАЦИЈАТА? МИСЛАМ ДЕКА МОЕТО ДЕТЕ Е ПРЕМАЛО.

4. ДАЛИ ВАКЦИНИРАЊЕТО Е НАВИСТИНА ПОТРЕБНО? 
     НЕ МОЖЕ ЛИ ИМУНОЛОШКИОТ СИСТЕМ НА МОЕТО ДЕТЕ ПРИРОДНО ДА СЕ ИЗБОРИ?

5. ДАЛИ ВАКЦИНАТА ПРЕДИЗВИКУВА АУТИЗАМ?

Вакцината е многу побезбедна отколку вашето дете да се разболи од  мали сипаници,  
заразни заушки или рубеола.
•	 Повеќето деца немаат никакви сериозни проблеми после вакцинација со МРП.
•	 Вакцините, како и секој лек, може да имаат не сакани ефекти.
•	 Чести несакани ефекти се: болка во раката на местото на убодот, температура и благ осип. 
•	 Многу ретки несакани ефекти се алергиска реакција или грчеви.

Вакцините се темелно тестирани во поглед на безбедноста; милиони деца безбедно ја примиле оваа вакцина.
•	 Вакцините содржат само состојки што придонесуваат за нивната безбедност и ефикасност. Секоја состојка или  

гради имунитет, ја одржува вакцината безбедна и долготрајна или е дел од производството на вакцината.

Лекарите препорачуваат вакцината МРП да се прими штом вашето дете наполни 12 месеци, за негова максимална заштита. 
Секое одложување го продолжува времето кога вашето дете е ранливо на овие сериозни болести, зголемувајќи го ризикот 
детето да се разболи од болест што ефикасно може да се превенира со вакцина.
•	 Вакцината се дава на деца на оваа возраст низ целиот свет, сигурни сме дека е безбедна.

Без вакцина вашето дете може да се зарази, а тоа може да доведе до тешка болест, неплодност, попреченост, а дури ретко и до смрт.
•	 Детскиот имунолошки систем не може со сигурност да се избори со овие болести, па затоа имаме вакцини.
•	 Во последните неколку години имаше неколку епидемии на мали сипаници, во кои видовме дека почесто се разболуваат децата кои 
	 не се вакцинирани.

Научниците темелно го истражија ова прашање и не пронајдоа никаква поврзаност.  
Уверени сме дека вакцините не предизвикуваат аутизам.
•	 Децата кои не примиле МРП вакцина на 12 месеци имаат ист ризик од аутизам како и вакцинираните деца.


